
A quis primo graviter vexatus, contracto confestim exercitu e vete-
ranis ac tironibus, per Armeniam in hostes contendit—quae ferme sola
seu facilior vincendl via est. Denique ibidem Narseum regem in ditionem
subegit, simul liberos coniugesque et aulam reglam. Adeo victor, ut ni
Valerius, cujus nutu omnia gerebantur, incertum qua causa abnuisset,
Romani fasces in provinciam novam ferrentur.—Aur, \fictor, De Caesa-

ribus, XXXIX. ,

Mox tamen per Illyricum Moesiamque contractis copiis rursus cum
Narseo, Hormisdae et Saporis avo, in Armenia Majori pugnavit successu
ingenti, nec minore consilio simulque fortitudine, quippe qui etiam spe-
culatoris munus cum altero ac tertio equite susceperif. Pulso Narseo
castra ejus diripuit. Uxores, sorores, liberos cepit, infinitam extrinsecus
Persarum nobilitatem, gazam Persicam copiosissimam. Ipsum in ultimas
regni solitudines egit.—Eutropii Breviarium historiae R6manae. 1, IX.
c. 24—25. "

Imperator cum duobus equitibus exploravit hostes: et cum viginti quinque
millibus militum superveniens castris hostilibus, subito innumera Per-
sarum agmina adgressus, ad internecionem cecidit. Rex Persarum Nar-
seus effugit; uxor ejus et filiae captae sunt, et cum maxima pudicitiae
custodia reservatae, Pro qua admiratione Persae non modo armis, sed
etiam moribus, superiores esse Romanos confessi sunt;ac Mesopotamiam
cum Transtigritanis quinque regionibus reddiderunt. Pax facta, usque
4d nostram memoriam Reipublicae utilis perduravit.—Rufi Festi Brevia-
rum, c. XXV

